
Ұстаз -таудан арқырай аққан тау өзені 

Менің өмірдегі бақытым – жүрек қалауымен ұстаз болуым. Ұстаз болу – жай ғана 
мамандық емес. Ол – адам бағдарын жасаушы. Егер де өмір қоғамға бейім, білім нəрімен 
терең сусындаған, тəрбиелі де ізгі жүректі адам өмірге үлкен мақсаттар қойып, 
талапшылдықпен, мақсаткерлікпен  алға аттатсам – бұл менің өмірімнің ең шынайы əрі 
ғажайып мəні. Өйткені мен ұстазбын, келешек ұрпақтың сəулетшісімін. Міне,осындайда 
«Ұстаз-ұлық емес ұлы қызмет» деген Бауыржан Момышұлының керемет дана сөзін 
əрқашан есіме аламын. 

 Елбасымыз Н.Ə. Назарбаев жолдауында айтқандай: «Болашақта өркениетті дамыған 
елдердің қатарына ену үшін заман талабына сай білім қажет. Қазақстанды дамыған 50 
елдің қатарына жеткізетін, терезесін тең ететін – білім». Сондықтан, қазіргі даму кезеңі 
білім беру жүйесінің алдында оқыту үрдісінің технологияландыру мəселесін қойып отыр. 
Қазіргі білім беру жүйесінің мақсаты - бəсекеге қабілетті маман дайындау. 

ХХІ ғасырда өмірдің барлық салаларында табысты болу үшін, қажетті дағдыларды дарыту 
үшін, мұғалімдер тынымсыз еңбектену керек. Ұстаздың жан-жақтылығы, үнемі ізденіс 
пен шығармашылық жолындағы талабының болуы шəкірт жүрегіне бірден-бір жол 
салады. Ондай ұстаздан шығармашыл, құзіретті жəне жаңа үлгідегі мұғалім күтіледі. 

Иə, қазіргі біз өмір сүріп жатқан ХХІ ғасырдың алғашқы баспалдақтарында білім 
жүйесінде қарқынды түрде инновациялық жаңғырту процестері жүріп жатыр. Əлемде 
болып жатқан жаhандану жағдайы бала тəрбиесін зерттейтін педагогика ғылымына да 
түбегейлі өзгерістер əкелуде. Жаңа заманның жас жеткіншектері жаhандану үрдісіне етене 
кірісіп кеткендей. Ақпарат легі өте көп. Сондықтан бүгінгі ұстаз олардың сапасымен 
тəрбиелік көп көңіл бөліп отыруы керек. 

Ұстаз - таудан арқырай аққан тау өзені секілді, айналасына қуат беріп,жолында 
кездескендерді суымен нəрлендіріп, таудай қиындықтарды тастайдомалатып, білімнің сар 
даласында тыныштық тауып, дамылдайды. Ұстаз -Жер деген əлемнің бетін көркейткен, 
шəкірттеріне шуақ төккен Күн-Ана.Ұстаз – ақылдың тозбайтұғын асылы. Қасиетті 
мамандық иелерінің ішіндегіжауһары. Өзге мамандық атаулылары өздерінің түр-сипатын 
мың құбылтыпжатса да, еш өзгеріссіз сол бəз баяғы қалпында жас ұрпаққа адамгершілік 
қасиеттердің дəнін еккен диқаншы. 

Əрине, ұстаз болу жоғарғы педагогикалық оқу орнын үздік бітіру аздық етеді. Ұстаздық 
атты ұлы шыңға көтерілу үшін өмір бойы оқисың. Өзің шын мəніндегі үлкен оқушы 
болғанда ғана кемел ұстаздыққа қол жеткізі аласың деп білемін.   Бұл менің ұзақ жылдар 
ұстаздық еткен қызметімнің алтын арқауы, бəйтеректей биік діңгегі. 

Ұлы ғұламамыз Əбу Насыр Əл-Фарабидің  «Адамға ең бірінші білім емес, тəрбие беру 
керек, тəрбиесіз берілген білім – адамзаттың қас жауы» деген ұлағатты сөзі есімнен 
шыққан емес. Басты өмірлік кəсіби ұстанымым ретінде мақсатымды алтын қазыққа 
байлап келемін. 

Мұғалім жайлы Ахмет Байтұрсынов былай деген: «Мұғалім қандай болса, мектеп те 
сондай болмақшы. Яғни, мұғалім білімді болса, ол мектептен балалар көбірек білім алып 
шықпақшы. Солай болған соң, ең əуелі мектепке керегі білімді,педагогикадан, 
методикадан хабардар, жақсы оқыта білетін мұғалім». Демек мектептен балалардың 
көбірек білім алып шығуы, немесе білім сапасын көтеру арқылы нəтижелілікті 
арттырудың басты тетігі – кəсіби ұстаз,ұстаздың білім мазмұнының жаңаруы 



жағдайындағы педагогикалық,психологиялық, дидактикалық, əдістемелік жаңалықтарды 
өз тəжірибесіне ендіруі. 

 Ең бастысы, мұғалім шын мəнінде баланы жан тəнімен беріле сүюі керек. Алдымен 
рухани қуат беруі керек. Мейірімділік, шыдамдылық, кешіре білу, баламен тең жағдайда 
сырласу, оның мүмкіндіктеріне сену, ойын əрқашан құлақ қоя тыңдау тəрізді қасиеттері 
арқылы ғана мұғалім өз мəртебесін көтере алады. 

Менің ұғымымда,  ұстаз міндеті өз пəнін шəкірттеріне жақсы үйретуден де тереңірек 
жатыр. Алдымыздағы əрбір бала қайталанбас бір ғажайып əлем десек, сол зерттелмеген 
таза құпияға терең үңіліп, баланың басқаға ұқсамайтын ерекше қасиеттерін тану, оның 
жүрегіне, жандүниесіне жол таба білу – біздердің, ұстаздардың бұлжытпас борышымыз. 

Балаға үнемі қолдау көрсету – үлкен мəнді гуманиеті ізгі ұстаным. Оның астарында не бір 
қағидалар бар: баланы жақсы көру, оның адами өмір сүру ортасын шама жеткенше 
ұйымдастыру, баланың бойынан өзінің балалық шағын зерделі көзбен көру. 

 Мұғалім əр оқушының мінез-құлқын, көз қарасын, талғамы мен əдет дағдыларын 
зерделеп, əр баланың өз шамасына сай дамуын қамтамасыз ететін тəрбие сағаттарына 
бейімдеу қажет.Бұл сағаттар – ғибратты да əсерлі болуы тиіс- ақ. 

 Алға қойған мақсаттарға кедергі келтіретін себептерді дер кезінле айқындап, оның алдын 
алу немесе болған жағдайларға сəйкес тəрбие бағдарын жедел өзгерту, баланың өз 
белсенділігіне көбірек сүйену – тамаша нəтижелер береді.Ұстаздың асыл да ауыр 
еңбегінің мұраты сонда ғана ақталады. Мен осы айтылған талап – деңгейінен табылып, 
отыруға бар күш жігерімді, білімім мен білігімді жылдар бойғы тəжірибемді жұмсап 
келемін. Егер де қолым өз еңбегіммен нəтижелерге жетіп жатса, соның арқасы деп 
білемін. 
 


